DOKUMENTI KONSULTATIV
Për draftin e ligjit titulli i projektligjit: Për disenjot

	· Komente (të përgjithshme) publike;
· Komente nga organizatat joqeveritare (me fokus biznesin);
· Komente nga dhomat e biznesit;
· Komente nga korporatat dhe bizneset e mëdha të cilat operojnë në Shqipëri;
· Komente nga akademia (pedagogë, studentë, etj.).



Kohëzgjatja e konsultimeve:
	Konsultimi publik nëpërmjet publikimit në RENJK do të zgjasë 20 (njëzet) dite pune nga data e njoftimit për procesin e konsultimit publik dhe përkatësisht, nga data 29 Janar 2026  deri në datë 26 Shkurt 2026.



Si të përgjigjeni:
	Përgjigjet mblidhen përmes këtyre mënyrave: 
Nëpërmjet  RENJKP.
Mbledhja e komenteve të dhëna në postën elektronike/e-mail 
 ana-floriana.bufi@ekonomia.gov.al
Me postë në: Ministria e Ekonomisë dhe Inovacionit.
Adresa: Bulevardi “Dëshmorët e Kombit”, Nr. 1, Tiranë 1001, Shqipëri.



Kontakti:
	ana-floriana.bufi@ekonomia.gov.al



Datat dhe vendet e takimeve publike:
	Takimet dhe tryezat publike do të organizohen tek Shtëpia e Biznesit, pranë Piramidës. Këto takime do të zhvillohen paralelisht me afatin e konsultimit publik të projektligjit.



Sfondi i propozimit legjislativ:
	
 Projektligji “Për mbylljen e shoqërive tregtare me kapital shtetëror në likuidim” ka për qëllim rregullimin e një procedure të posaçme ligjore për përfundimin, mbylljen dhe çregjistrimin përfundimtar të shoqërive tregtare me kapital shtetëror që ndodhen prej vitesh në proces likuidimi, si dhe përcaktimin e mekanizmit për trajtimin, administrimin dhe kalimin e aseteve dhe detyrimeve të tyre. 
Qëllimi themelor i këtij projektligji është krijimi i një zgjidhjeje ligjore të qëndrueshme për adresimin e problematikave të akumuluara ndër vite nga proceset e zgjatura të likuidimit të shoqërive tregtare shtetërore, duke krijuar vështirësi të theksuara në administrimin e detyrimeve, pasurive dhe në ushtrimin e marrëdhënieve juridike të tyre. 
Nëpërmjet këtij projektligji synohet përfundimi përfundimtar juridik, financiar dhe administrativ i shoqërive tregtare me kapital shtetëror në likuidim; transferimi i të drejtave dhe detyrimeve të tyre te një shoqëri shtetërore pasuese; sigurimi i vazhdimësisë juridike në marrëdhëniet me kreditorët dhe palët e treta, krijimi i kushteve për një administrim më efikas dhe të centralizuar të aseteve dhe pjesëmarrjeve shtetërore. 



Propozimet:
	Një pjesë e shoqërive tregtare shtetërore vijojnë të qëndrojnë për periudha të gjata në proces likuidimi, pa u realizuar mbyllja përfundimtare e tyre. Projektligji synon të adresojë këto problematika duke parashikuar transferimin e aseteve dhe detyrimeve të shoqërive tregtare shtetërore në proces likuidimi te një shoqëri e vetme tregtare shtetërore, duke krijuar kushtet për një administrim të centralizuar të pasurive dhe pjesëmarrjeve shtetërore.
Zbatimi i projektligjit pritet të kontribuojë në përmirësimin e administrimit të pasurive shtetërore dhe përshpejtimin e proceseve të likuidimit dhe çregjistrimit përfundimtar të shoqërive tregtare shtetërore.
Në pronësinë dhe përgjegjësinë administruese të Ministrisë së Ekonomisë dhe Inovacionit ndodhen aktualisht disa shoqëri tregtare me kapital shtetëror mbi 51 për qind, të cilat ndodhen prej një periudhe shumëvjeçare në proces likuidimi dhe nuk ushtrojnë më veprimtari ekonomike. Këto shoqëri vijojnë të ekzistojnë si subjekte juridike kryesisht për qëllime të administrimit të aseteve dhe trajtimit të detyrimeve të mbartura ndër vite, ndërkohë që procesi i likuidimit nuk është përmbyllur ende. Situata aktuale karakterizohet nga detyrime të vjetra, një pjesë e të cilave rezultojnë të parashkruara ose të vështira për t’u verifikuar, si dhe nga pasuri të paluajtshme që kërkojnë inventarizim, regjistrim dhe administrim të mëtejshëm, çka e bën të nevojshme ndërhyrjen ligjore për përfundimin e rregullt të këtyre proceseve.
Shoqëritë tregtare që vijojnë të jenë në proces likuidimi përfshijnë, ndër të tjera, “Albbakër” sh.a., “Albkrom” sh.a., “Albminiera” sh.a., “Prodhim Mobilje” sh.a., “Petrol Alba” sh.a., “Duhan–Cigare” sh.a., “Albkontroll” sh.a. (Durrës), “Superfosfat Kurbin” sh.a dhe “Qendra e Regjistrimit të Aksioneve” . Një pjesë e këtyre shoqërive kanë kaluar në likuidim që prej fillimit të viteve 2000, duke e zgjatur procesin e likuidimit për më shumë se 15–20 vjet, pa arritur mbylljen përfundimtare juridike dhe çregjistrimin nga Qendra Kombëtare e Biznesit.
Analiza e situatës faktike dhe financiare të këtyre shoqërive evidenton problematika të përsëritura dhe strukturore. Detyrimet e mbartura prej tyre janë kryesisht detyrime shumë të vjetra, të krijuara në periudha të hershme, ku një pjesë e konsiderueshme rezultojnë të parashkruara, të pajustifikuara ose të regjistruara gabimisht në kontabilitet, pa dokumentacion mbështetës ose ndaj subjekteve që nuk ekzistojnë më juridikisht. Në disa raste, këto detyrime përbëjnë pjesën dërrmuese të borxhit të raportuar dhe nuk përfaqësojnë detyrime reale financiare.
Nga ana tjetër, këto shoqëri administrojnë një portofol të konsiderueshëm pasurish, kryesisht pasuri të paluajtshme, si truall, ndërtesa industriale, fabrika, depo, objekte teknike dhe galeri minerare, të shpërndara në disa rrethe të vendit. Vlera kontabël e aseteve tejkalon ndjeshëm vlerën e detyrimeve reale të pagueshme, duke krijuar potencial të mjaftueshëm për shlyerjen e këtyre detyrimeve, nëse aseteve do t’u jepej mundësia të administroheshin dhe të disponoheshin në mënyrë të unifikuar dhe efektive.
Megjithatë, procesi i likuidimit është penguar ndjeshëm nga mungesa e regjistrimit pronësor të një pjese të aseteve në regjistrat kadastralë, nga paqartësitë mbi titujt e pronësisë. Këto rrethana kanë pamundësuar shitjen, privatizimin ose dhënien në përdorim të pasurive dhe, për rrjedhojë, kanë bllokuar shlyerjen e detyrimeve dhe mbylljen përfundimtare të shoqërive.
Në këtë kontekst, ndërhyrja ligjore përmes projektligjit “Për mbylljen e shoqërive tregtare me kapital shtetëror në likuidim” paraqitet e domosdoshme dhe proporcionale, pasi vendos një regjim të posaçëm nga procedurat e përgjithshme të likuidimit, me qëllim:
Relacion shpjegues për projektligjin “Për mbylljen e shoqërive tregtare me kapital shtetëror në likuidim”
•inventarizimin dhe klasifikimin ligjor të detyrimeve reale, të parashkruara dhe të pajustifikuara;
•shlyerjen e detyrimeve reale sipas rendit të përparësisë të përcaktuar në Kodin Civil;
•fshirjen ligjore të borxheve historike të parashkruara;
•administrimin dhe disponimin e aseteve përmes një subjekti shtetëror pasues;
•mbylljen përfundimtare dhe çregjistrimin e shoqërive tregtare nga Qendra Kombëtare e Biznesit.
Efektet e pritshme nga zbatimi i projektligjit konsistojnë në rritjen e sigurisë juridike, racionalizimin e administrimit të pasurive shtetërore, reduktimin e subjekteve tregtare jofunksionale në pronësi publike, si dhe përmbylljen përfundimtare të proceseve të likuidimit të shoqërive tregtare me kapital shtetëror, në përputhje me interesin publik dhe parimet e menaxhimit të mirë të pasurisë shtetërore..  



Pyetjet:
	· Cili pritet të jetë ndikimi i projektligjit “Për mbylljen e shoqërive tregtare me kapital shtetëror në likuidim” në përmirësimin e sigurisë juridike dhe në përfundimin përfundimtar të proceseve të likuidimit të shoqërive tregtare me kapital shtetëror?
· Cili pritet të jetë ndikimi i projektligjit në procedurat e inventarizimit, administrimit dhe transferimit të aseteve dhe detyrimeve të shoqërive tregtare me kapital shtetëror në likuidim, në drejtim të rritjes së eficiencës administrative dhe përshpejtimit të këtyre proceseve?
· Si e vlerësoni mekanizmin e parashikuar në projektligj për transferimin e të drejtave dhe detyrimeve të shoqërive tregtare me kapital shtetëror në likuidim te subjekti shtetëror pasues, në aspektin e vazhdimësisë juridike dhe mbrojtjes së interesave të kreditorëve dhe palëve të treta?
· Si e vlerësoni ndikimin e këtij projektligji në përmirësimin e administrimit të pasurive shtetërore dhe në racionalizimin e sektorit tregtar shtetëror, në përputhje me interesin publik dhe parimet e menaxhimit të mirë të pasurisë publike?
· 



